
703 
TXILLARDEGI / Hizkuntzalari eta idazlea 

Hori omen da kopuru ma-
gikoa: «703 unibertsitari». Ez 
zuten orain artean ahoa ireki. 
Orain bai, eta oso helburu ze-
hatzekin: «HBren jarrera 
faxista eta sektarioak» sala-
tzeko. 

703 irakasle horiek legeta-
sunaren defentsa egin dute 
sutsu. Hitz batez, statu quo «demokratikoa-ren 
alde agertu dira; herri honi lehenengo eskubide 
demokratikoa ukatzen zaiola ahazturik. 703 
unibertsitari horiek hetero-determinazioa txalo-
tzen dute. 

Hitz batez: intelektual organikoak dira, siste-
maren alde daude osotara. Eta honek oso urru-
nera garamatza: «l'intellectuel abuse de sa no-
toriété pour critiquer le pouvoir établi» esan 
ohi zuten ezkertiar intelektualek eta unibertsita-
riek orain dela urte batzuk... 

Garai hartan, gure gaztaroaren garaian, inte-
lektualaren eta politikariaren betekizunak be-
rezten ziren: intelektualak gizartearen kritika 
estrategikoa egiten zuen; politikariak, aldiz, 
kritika taktikoa... 

Orain, aldiz, «ya no se lleva». 
Baina, funtsean. gauzak eta legetasunen 

indar harreman izkutuak, hortxe daude, tinko. 
Eta oso aberasgarri gerta daiteke Sartre-ren 
"Plaidoyer pour les intellectuels" liburua be-
rrirakurtzea (1945eko hitzaldiz osatua!). 

Eta intelektualen hutsune hori gero eta na-
barmenago agertzen da. Horrek ez bestek azal-
tzen du Parisen, Bastille Plazako "Café des 
Phares"en igandero antolatzen diren elkarriz-
keta filosofikoen arrakasta. Jendeak mukurru 
betetzen ditu aretoak. «68ko Maiatza sortzen 
ari da gure begien aurrean» —diote bisitariek. 
—«Unibertsitateetan hormaturik eta gogorturik 
egon ondoren, filosofia kalera ateratzen hasi 
da», dio Richard Gombin, filosofoak. 

Eta, sinatzaile izan ala ez, M. Azurmendi, 
Knörr, Amatiño, Iriondo, Juaristi eta gainera-
koei gaitzi bazaie ere, Euskal Herriaren kon-
daira ez da 703en Agiriaz amaituko. «Sortuko 
dira berriak». Noski! 




